
Annwyl David 

Newid cylch gorchwyl y Pwyllgor Materion Allanol a Deddfwriaeth Ychwanegol  

Fel y gwyddoch, ar 28 Mehefin 2016, sefydlodd y Pwyllgor Busnes Bwyllgor Polisi a 

Deddfwriaeth Wrth Gefn i leddfu'r pwysau ar bwyllgorau eraill ac i graffu ar faterion a allai 

godi sydd o bwys cyhoeddus ond nad ydynt o reidrwydd wedi'u datganoli.  Yn sgil 

canlyniad refferendwm yr UE, mae'r Rheolwyr Busnes wedi ailedrych ar gylch gorchwyl y 

Pwyllgor ac wedi cytuno y dylai flaenoriaethu gwaith sy'n gysylltiedig â'r effaith y bydd 

gadael yr Undeb Ewropeaidd yn ei chael ar Gymru.  Penderfynwyd, felly, y dylid newid teitl 

y Pwyllgor i'r Pwyllgor Materion Allanol a Deddfwriaeth Ychwanegol. Cytunodd y Cynulliad 

i'r newid hwn ar 13 Gorffennaf 2016. 

Rwyf yn ysgrifenu atoch yn awr gyda rhagor o fanylion ynghylch eich cylch gwaith, fel y 

cytunwyd gan y Pwyllgor Busnes, sydd wedi'i nodi yn yr adroddiad amgaeedig.  Bydd y 

Pwyllgor Busnes yn cyflwyno cynnig i ddiwygio eich cylch gwaith yn ffurfiol yn unol â 

hynny i'w gymeradwyo gan y Cynulliad ddydd Mercher 14 Medi. 

Gan fod newid canlyniadol i gylch gwaith y Pwyllgor Materion Cyfansoddiadol a 

Deddfwriaethol, rwyf yn anfon copi o'r llythyr hwn at Gadeirydd y Pwyllgor hwnnw. 

